
Annotatsiya. Ushbu maqolada elektron hukumat tizimining joriy etilishi natijasida davlat boshqaruvi hamda
ma'muriy huquq munosabatlarida yuz berayotgan o‘zgarishlar tahlil qilingan. Elektron hukumat davlat

Annotation This article analyzes the changes taking place in public administration and administrative law

Bugungi globallashuv va ragamli texnologiyalar rivoji davlat boshqaruvida yangi
yondashuvlarning joriy etilishiga hamda ma’'muriy huquq munosabatlarining mazmunan va
shaklan transformatsiyalanishiga olib kelmoqda. An’anaviy “davlat - bo‘ysunuvchi shaxs”
modelidan “davlat - xizmat ko‘rsatuvchi subyekt” modeliga o‘tish ma’'muriy huquq sohasidagi
eng muhim o‘zgarishlardan biridir. Aynan davlat boshqaruvi sohasidagi muhim
o‘zgarishlardan biri bu davlat xizmatlarini elektron tarzga, elektron hukumat tizimiga
o‘tganligidir.

“Elektron hukumat — davlat organlarining jismoniy va yuridik shaxslarga axborot-
kommunikatsiya texnologiyalarini qo‘llash yo‘li bilan davlat xizmatlari ko‘rsatishga doir
faoliyatini, shuningdek idoralararo elektron hamkorlik qilishni ta’minlashga qaratilgan
tashkiliy-huquqiy chora-tadbirlar va texnik vositalar tizimi.” [1; B.67.].

Boshqacha qilib aytganda elektron hukumat zamonaviy texnologiyalar, internet va
ommaviy axborot vositalari asosida davlat xizmatlarini taqdim qilish jarayonidir. Elektron
hukumat aholiga, tadbirkorlarga va davlat organlariga ko‘rsatilayotgan davlat xizmatlarini

taqdim qilishni osonlashtiradi, soddalashtiradi, davlat organlari va fuqarolar o‘rtasidagi
munosabatda shaffoflik, ochiqlik adolatlilik, odillik prinsiplari ta’minlanadi.

Elektron hukumat joriy etilgach, davlat organlari faoliyatining shaffofligi va ochiqligi
ancha ortadi, davlat organlari xizmatlaridan foydalanish kengayadi va osonlashadi, ularni
alohida fuqarolarga taqdim etish imkoniyati vujudga keladji, fuqarolarni siyosiy jarayonlarga va
davlat boshqaruviga jalb etish imkoniyati yuzaga keladi, axborotlardan foydalanish va ularni
almashish tezlashadi, davlat xizmatlarini aholi va biznes vakillariga taqdim etish
optimallashadi, fugarolarni 0‘z-o‘ziga xizmat qilish imkoniyati paydo bo‘ladi, shu bilan birga,
barcha foydalanuvchilarga davlat xizmatlarini taqdim etish bilan bog‘liq boshqa afzalliklar va
qulayliklar taqdim etiladi [2; B.17.].

“Elektron hukumatning asosiy vazifalari quyidagilardan iborat:

- davlat organlari faoliyatining samaradorligini, tezkorligini va shaffofligini ta’'minlash,
ularning mas’uliyatini va ijro intizomini kuchaytirish, aholi va tadbirkorlik subyektlari bilan
axborot almashishni ta'minlashning qo‘shimcha mexanizmlarini yaratish;

- ariza beruvchilar uchun mamlakatning butun hududida davlat organlari bilan o‘zaro
munosabatlarni elektron hukumat doirasida amalga oshirish bo‘yicha imkoniyatlar yaratish;

- o'z zimmasiga yuklatilgan vazifalar doirasida davlat organlarining ma’lumotlar
bazalarini, Yagona interaktiv davlat xizmatlari portalini va Elektron davlat xizmatlarining
yagona reyestrini shakllantirish.” [3; B.11.].

2013-yil 1-iyulda yurtimizda “elektron hukumat” tizimning eng muhim vositalaridan
biri hisoblangan Yagona interaktiv davlat xizmatlari portali ishga tushirildi (www.my.gov.uz).
Bugungi kunda Yagona portal orqali foydalanuvchilarga 334 dan ortiq xizmatlar taqdim
etilmoqda. Yagona interaktiv davlat xizmatlari portali O‘zbekiston Respublikasi Prezidentining
2013-yil 14-fevraldagi PF-1920-son Farmoni bilan tasdiglangan “Obod turmush yili” Davlat
dasturiga hamda O‘zbekiston Respublikasi Vazirlar Mahkamasining “Interaktiv davlat
xizmatlari ko‘rsatishni hisobga olgan holda Internet tarmog‘ida O‘zbekiston Respublikasining
hukumat portal faoliyatini yanada takomillashtirish chora-tadbirlari to‘g‘risida”gi 2012-yil 30-
dekabrdagi 378-son qaroriga asosan tashkil etilgan. Foydalanuvchilar, asosan, tadbirkorlik
subyektlari Yagona portal orqali tekshirishlar reja-jadvalidan elektron ko‘chirma olish, tashqi
savdo operatsiyalari yagona elektron axbort tizimida tashqi savdo shartnomalari bo‘yicha
ma’lumotlarni ro‘yxatdan o‘tkazish, tadbirkorlik subyektlari uchun ularni gaz ta’minlash
tarmogqlariga ulanishlari uchun texnik shartlarni taqdim etish uchun arizalarni elektron
ravishda taqdim etish, “SMS-To‘lov” to‘lov tizimi orqali ba'zi turdagi xizmatlar uchun
to‘lovlarni amalga oshirish, tadbirkorlik subyektlari uchun to‘lov terminallari bilan ta’'minlash,
mahalliy avtotransport vositalarini xarid etish uchun arizalarni elektron ravishda taqdim etish,
faoliyatning ba’zi turlari uchun litsenziyalar va ruxsatnomalarni olish uchun arizalarni taqdim
etish kabi xizmatlardan foydalanishlari mumkin. [4; B.67.].

Ragamlashtirish va elektron hukumat tizimining joriy etilishi, davlat boshqaruvida
ochiqlik va shaffoflik talablarining ortishi baundan tashqari xalqaro huquq standartlarining
milliy qonunchilikka integratsiyasi ma’'muriy huquq munosabatlarning o‘zgarishiga olib
kelmogda. Misol uchun, avvallari ma’'muriy huquq munosabatlari asosan buyrugbozlik va
majburiylikka asoslangan bo‘lsa, hozirda ularning katta qismi xizmat ko‘rsatish, hamkorlik va
huquqiy kafolatlar bilan boyitilmoqda, ma’'muriy hujjatlar va jarayonlar ragamli shaklga
o‘tmogda, bundan tashqari elektron ariza, onlayn ruxsatnoma, ragamli reyestrlar ma’muriy-

huquqgiy munosabatlarni tezkor va shaffof gilmogda. Yana shuni ta’kidlab o’tish lozimki,
ma’'muriy javobgarlik institutining modernizatsiyasi jazolashdan ko‘ra profilaktika,
ogohlantirish va huqugbuzarlikning oldini olishga yo‘naltirilgan yondashuvni kuchaytirmoqda.
Sud va suddan tashqari himoya mexanizmlarining rivoji esa ma’'muriy sudlar faoliyatining
kengayishi, fuqarolarning davlat organlari ustidan shikoyat qilish imkoniyatlarini
mustahkamlamoqda.

“Davlat xizmatlari to‘grisida”gi qonun, Ma’'muriy tartib-taomillar to‘g'risidagi qonun
hamda Yagona interaktiv davlat xizmatlari portali (my.gov.uz) faoliyati O‘zbekistonda
ma'muriy huquq munosabatlarining transformatsiyasini yagqol namoyon etadi.

Xulosa qilb aytadigan bo‘lsak, fuqaro va davlat o‘rtasidagi munosabatlar asta sekinlik
bilan ragamli platformalar orqali amalga oshirilmoqda. Bu esa davlat va fuqaro o‘rtasidagi
munosabatlar tezkor va shaffof holatda amalga oshirilishiga yo‘l ochmoqda. Natijada esa davlat
xizmatlarining sifati oshib, ma’muriy tartib-taomillar soddalashmoqda va huquqiy aniqlik va
hisobdorlik mustahkamlanmoqda. Taklif sifatida shuni aytish mumkinki, elektron hukumat
tizimi ma’muriy huqugq, davlat boshqaruvi sohasini rivojlantirish bilan birgalikda uning oldiga
bir nechta vazifalarni ham qo‘ymoqda. Xususan, ragamli savodxonlikni oshirish, axborot
xavfsizligini ta’'minlash, davlat organlarining ragamli javobgarligi masalalarini belgilash.
Demak, elektron hukumat nafaqat texnologik, balki huquqiy transformatsiyani ham talab
qiluvchi murakkab jarayondir.

